
[ ৩১৮ ]






অনাদি অনন্ত  অচিন্ত্য ঈশ্বৰ

 তুমিসে নিত্য নিৰ্ম্মল।

গুচাবো কুমতি  ভজোহো কেৱল

 তোমাৰ পদ কমল॥






 হে প্ৰভু, তোমাৰ আদি নাই, তোমাৰ অন্ত নাই, তোমাক
চিন্তা কৰি নাপায়; তুমি সবাতকৈ ডাঙৰ, তুমি নিত্য আৰু
তুমিয়েই নিৰ্ম্মল। মই একমাত্ৰ তোমাৰ পাদ-পদ্মতেই আশ্ৰয় ললোঁ;
অৰ্থাৎ কেৱল তোমাকেই ভাবিম বুলি ঠিক কৰিলোঁ; এভু, মোৰ
অন্তৰৰ বেয়া ভাববোৰ আঁতৰোৰা; অৰ্থাৎ যাতে মোৰ মন তোমাৰ
চিন্তা এৰি অন্য ফালে না যায় তেনে কৃপা কৰা।



[৩১৯]






হে ভগৱন্ত ভজোহো তোমাৰ

 অভয় পদ কমলে।

মই অনাথক  ৰাখিয়ো ঈশ্বৰ

 অৰুণ চৰণ তলে॥






 হে ভগৱন্ত, তোমাত আশ্ৰয় লাগে সংসাৰ ভয় গুচে, সেই
কাৰণে মই তোমাত আশ্ৰয় ললোঁ। তুমি সকলোতকৈ ডাঙৰ
তোমাতকৈ বৰ আৰু কোনো নাই। মই নিৰাশ্ৰয়; মই তোমাৰ
ওচৰত আশ্ৰয় মাগিছোঁ-মোক তোমাৰ ৰাতুলৰ চৰণত স্থান দিয়া।

		 এই পৃষ্ঠাটো শেষবাৰৰ কাৰণে ২৯ আগষ্ট ২০২১ তাৰিখে ০০:৩৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

